
1999 ԱՍ՜հԱԾՒՆ ժ-Ժ1Լ 117

ԳԱՐԵԳԻՆ ԱՐՔԵՊԻՍԿՈՊՈՍ ԲԵՔՉՅԱՆ
(ԽաջԱոբէք ԳԱրմէսսիայի հայոց թեմի

132-ՐԴ ԱՄԵՆԱՅՆ ՀԱՑՈՑ ԿԱԹՈՂԻԿՈՍ Ն.Ս.Օ.Տ.Տ
ԳԱՐԵԳԻՆ Բ.-Ի ՔՆՏՐՈՒԹԵԱՆ ԱՌ/Յ-ԻՒ

Մայր Աթոռ Ս. էջմիածնի մէջ Հւսյաստանեայց Առաքելական Եկեղեցին 27 
Հոկտեմբեր 1999-ին ընտրեց իր նոր Կաթողիկոսը յանձին Ն.Ս.Օ.Տ.Տ. Գարեգին 
Բ. Ներսիսեանի, որ Ս. Գրիգոր Լուսաւորիչէն սկսեալ հաշուած 132-րդն է:

Աստուծոյ կամքը այնպէս տնօրինեց, որ իր նախորդի Գարեգին Ա. Սար- 
գիսեան երջանկւսյիշատակ Կաթողիկոսի' Ս. Գրիգորի գահուն վրայ պաշտօ- 
նավարութեան շրջանը շատ կարճ ըլլայ: Համեմատաբար երիտասարդ տարիք 
մը ունեցող նորընտիր Գարեգին Р. Կաթողիկոսին մեր սրտագին մաղթանքն է 
պաշտօնավարութեան երկար ու արդիւնաբեր տարիներ, արևշատ ու կայտառ 
կեանք մը: ՏԷրը անպակաս ընէ իր հովանին Մայր Աթոռի ու անոր գահակալի 
վրայէն, որպէսզի իր միջոցաւ նաև միշտ անսասան մնայ Հայ Եկեղեցին:

Հայաստանեայց Եկեղեցւոյ աւանդութեան համաձայն, Կաթողիկոսի ընտ- 
րութիւնը կը կատարուի ժողովրդավարական սկզբունքներով, այսինքն, հոգևո- 
րականներու հետ նաև աշխարհականներու մեծ դաս մը կը մասնակցի ընտրու- 
թեան: Այս պատճառաւ ալ նորընտիր Կաթողիկոսը կը կոչուի ազգընտիր:

Այս սկզբունքը Հայ Եկեղեցւոյ մէջ որդեգրուած է Մ. Գրիգոր Լուսաւորչի 
օրերէն ի վեր, ինչ որ ընտրեալ Կաթողիկոսին կու տայ շատ աւելի ծանր 
պատասխանատուութիւն իր Եկեղեցիին ու ժողովուրդին նկատմամբ, քան այն
Եկեղեցւոյ պետերը ունին, որոնք չեն ընտրուիր ժողովուրդի կողմէ: Այս ձևը 
Հայոց Կաթողիկոսին կը պարտադրէ իր եկեղեցական հօտէն զատ, Եկեղեցիէն 
դուրս մնացած ժողովուրդին նկատմամբ ևս հոգատար, ճշմարիտ Հայր ըլլալ, 
փոխադարձաբար, Կաթողիկոսին այս ծառայութիւնը «Վեհափառ ու Նորին 
Արբութիւն» բառերով կ՚արժևորուի ժողովուրդին կողմէ. Հետևաբար շատ 
իմաստալից այս պատուանունները պատահական չեն, որ կը տրուին 
Կաթողիկոսներուն: ժողովուրդը այս բառերով Է, որ կ՚արտայսւյտէ ու կը յայտնէ
երախտիքի ու շնորհակալութեան զգացումները իր Հօրը հանդէպ:

Տակաւին միւս կողմէ գերմանացի աստուածաբան Հէրման Կոլց «Վեհափառ 
ու Նորին Արբութիւն» բացատրութեանց վերլուծումը տեսէք, թէ ինչ 
բովանդակալից պարունակութեամբ կը կատարէ: Ան կ՚ըսէ. «Վեհափառ ու 
Նորին Արբութիւն» հասկացութիւնները Հայ Եկեղեցւոյ ըմբռնումով հռովմէա- 
բիւզանդական կայսրերուն համար կատարուած դիմումի ձև մը չեն: Հայ 
Եկեղեցւոյ Վեհափառը Վեհափառն է ժողովուրդի մը, որ կայսրութիւններու 
երկանաքարերուն միջև դարեր շարունակ կը տրորուի և կը ջանայ վերապրիլ:

Ան Վեհափառն է փրկուածներուն, որոնք տակաւին մեր դարուն, ահատր 

վրէժխնդրութենէ մը մազապուրծ ազատուեցան:
Այս Վեհափառը, կայսրի մը իշխանութեամբ, ագգերու հովանաւորը ըլլալու 

նպատակը չի հետապնդեր: Ոչ, ան Վեհափառն է ժողովուրդի մը, որ ոչ թէ հզօր 
կայսրութեւսն մը պաշտպանութիւնը կը վայելէ, այլ Վեհափառն է ժողովուրդի 
մը, որ տարբեր կայսրութիւններու զոհասեղաններուն վրայ նահատակուած է:

Ել վերջապէս Սրբութիւնը: Այս Սրբութիւնը ոյժի* մը սրբութիւնն է, որ 
աշխարհ կը սասանեցնէ և յափշտակութեսւն կը մւստնէ: Ոչ, ան Սրբութիւնն է 
ժողովուրդի մը, որ դողաց հզօր ոյժերու առջև և տակաւին կը դողայ: Ան 
Սրբութիւնն Է ժողովուրդի մը, որ իշխանութիւններու գլուխը կանգնող եղեռնա­
գործ քուրմերու առջև, միայնակ ու լքուած, պապանծեցաւ: Ան Սրբութիւնն է 
ժողովուրդի մը, որ իր հաւատքը ոչ թէ ուրացաւ, այլ իր արեամբ վկայեց զայն 
թուրք-մուսուլմանական հալածանքներուն առջև: Ան ազգի* մը Սրբութիւնն Է: 
Ոչ, ազգի մը Սրբութիւնը չէ ան: Ան Սրբութիւնն է օտարութեան մէջ ցրուած- 
ներու, որոնք Աստուծոյ հարստութեան մէջ կը գտնեն իրենց ապաստանը: 
Անիկա խաչի Վեհափառն Է: ԻնչպԷս Սարթէն Լութէր պիտի ըսէր, ան օտար 
Սրբութիւն մըն է, Աստուծոյ Սրբութիւնը, ոչ թէ մարդոց: Խաչի այս Վեհափառը 
կը զարդարէ Կաթողիկոսը, տեսանելի կերպով և իրմով մենք ալ կը 
զարդարուինք: Աստուծոյ օտար Սրբութիւնը, աշխարհի մութին մէջ, կը 
լուսաւորէ Կաթողիկոսն ու մեզ բոլորս, որ կը հաւատամք Քրիստոսին, որպէս
մեր Տէրը»: ՚ ՛' • ՚ ; ՝՝ ՚5է Ш и М М Й !

Սեր կարծիքով, վերոյիշեալ տողերը բաւական յստւսկ կը բացատրեն, թէ 
Հայոց Կաթողիկոսը ինչ կը ներկայացնէ Եկեղեցւոյ ու հայ ժողովուրդի համար 
և անոնց Ամենայն Հայոց Կաթողիկոսէն սպասումները: Սենք, իր ուսմունքովս 
ու ցարդ ցուցաբերած անուրանալի գործունէութեամբ, շօշափելի իրագոր­
ծումներով ու իր հօտին ու ժողովուրդին նկատմամբ արտայայտոււսծ զգայնու- 
թեամբն ու հոգածութեամբը, որքան որ կը ճանչնանք Ն.Ս.Օ.Տ.Տ. Գարեգին Բ. 
Վեհափառ Հայրապետը, վստահ ենք, որ Հայ Եկեղեցին պիտի սաաջնորդէ իր 
պատկառելի պատմութեան համապատասխան և ինք՜ արժանի տեղը պիտի 
գրաւէ Հայ Եկեղեցւոյ մեծանուն Հայրապետներու դասին մէջ:

Նորին Սրբութեան գործունէութեան սկզբին, մեզի կը մնայ բոլորուիլ իր 
շուրջը, ցուցաբերել հաւատարմութիւն ու զօրակցութիւն, ընել ամէն ինչ,
որպէսզի իր ստանծնած «լուծը ըլլայ քաղցր և բեռը՛ փոքր»:

Այս առթիլ, Գերմանիոյ Հայոց թեմի հոգևոր դասը, Հայ համայնքներու 
վարչութիւններն ու մենք անձնապէս, անգամ մը ևս կը ներկայացնենք մեր

ր ագ շնորհաւորութիւնները և կ աղօթենք Նորին Սրբութեան պսւշւոօնա-

2^ ա°Ին համար լիակատար յաջոդութիւն: Տէրը միշտ անսասան

ժողովուրդը: ° ' t մ̂,1UJծինD, Հայ Եկեղեցին, Հայոց Հայրենիքն ու




